
  Հոդված 1.  «Գույքի նկատմամբ իրավունքների պետական գրանցման մասին» 1999 թվականի ապրիլի 14-ի ՀՕ-295 օրենքը (այսուհետ՝ Օրենք) լրացնել հետևյալ բովանդակությամբ նոր 43.1-ին հոդվածով.

«Հոդված 43.1 Ռիելթորական ծառայությունների մատուցման պայմանագրի առարկա հանդիսացող անշարժ գույքի նկատմամբ իրավունքների պետական գրանցման առանձնահատկությունները

   1. Ռիելթորական ծառայությունների մատուցման պայմանագրի շրջանակում կնքված գործարքների հիման վրա ձեռք բերված իրավունքների պետական գրանցման համար ներկայացվում է նաև «Ռիելթորական գործունեության մասին» օրենքով նախատեսված միասնական տեղեկատվական համակարգից քաղվածք:

   2. Անշարժ գույքի կառավարման պայմանագրից ծագող իրավունքները ենթակա են գրանցման, բացառությամբ սույն հոդվածի 3-րդ մասի:

   3. Անշարժ գույքի կառավարման պայմանագրի շրջանակում անշարժ գույքի կառավարչի կողմից կնքված պայմանագրերը ենթակա չեն գրանցման: Պայմանագրից ծագող ռիսկերը կրում են պայմանագրի կողմերը:»:
Հոդված 2. Սույն օրենքն ուժի մեջ է մտնում 2026 թվականի հունվարի 1-ից:
Հայաստանի Հանրապետության 
նախագահ                 Վ. Խաչատուրյան

